
La Sung-a Lia leh Taang

(Lia and Taang in Poems)

By Taang Zomi

Mi tampi tak in, “Lia” pen nungak cihna bek sa uh-a, “Taang” pen tangval cihna bek sa uh hi.
Kei zong, tua bang a sa ngei mah ka hi hi.

Mi tampi tak in mi’ min mai-a“Lia” le “Taang” i1 koih pen taangtawn i phawk theih nawn lo zaha
a sawt hun pan ahi ding sa kha uh hi. Tua pen hi lo hi. 1964 khit lam pan hi pan hi. “Lia leh
“Taang” pen i pute i pate in amau’ min mai-ah na koih ngei lo uh hi.

17 DEC 2006 SUN ni-in, Lia leh Taang vai dotna ka suakkhiasak hi. Tu-in kum khat pha dektak
ta-a kuamah kiang pan dawn’na kingah nai lo hi.

17 DEC 2006 SUN

Lia leh Taang 2006:

Lia leh Taang Vai Telkanna-a Zat Ding
Dotnate Pawlkhat

(Some Questions for Use in the Research into
the Issue of Lia and Taang)

By Taang Zomi

1. Tu ciangciang kei’ theihna-ah, “Lia” pen lakam hi-a, “Numei” cihna hi. Nungak bek hi lo-in,

naungeek, naupang, nungak, nupi, piteek — a vekpi-in kihel hi. “Taang” pen lakam hi-a, “Pasal”
cihna hi. Tangval bek hi lo-in, naungeek, naupang, tangval, papi, puteek — a vekpi-in kihel hi.

Dotna: 1400 leh 1964 kikaal-ah, Zola a kiphuakte-ah, “Lia” pen nungak bek cihna, “Taang” pen
tangval bek cihna-in a kizangh hiam? A kizat leh, bang late hiam? Kuate' phuah hiam?

2. Tu ciangciang kei’ theihna-ah, mi’ min mai-ah Lia leh Taang i thuah pen, “i ciapteh theih nawn
loh taangtawn pan” (from time immemorial) hi lo-in, 1964 khit lam pan, hi pan hi. “Ni Kong
Hong” magazine pan hong kipan hi.

Dotna: 1400 leh 1964 kikaal-ah, min mai-ah “Lia” leh “Taang” a kizang ngei hiam? A kizat ngei
leh kua teng in zangh hiam? Bang kum-in kizangh masa peen hiam?

3. Tu ciangciang kei’ theihna-ah, lakamte a khiatna pen, Zola a phuak ngei lo khat in, ama’ omna
mun pan-in, ama’ deih bangin, na kheel tawmm lo hi. Zola a phuakte nangawn in amau’ deih
bangin kheel tawmm lo kha lai ding uh hi.

Dotna: “Lia” pen numei cihna hi hen la, “Taang” pen pasal cihna hi leh, Zola a phuak ngei lo
khat in, ama’ deih bangin, “Lia” pen “nungak bek cihna hi,” “Taang” pen “tangval bek cihna hi,”
ci-in, a kheel tawmm thei ding hiam? A kheel tawmm ding a kilawm ding hiam?

[zop lai theih]

Zomi International Network (Zonet)
http://groups.vahoo.com/group/zomi/message/23688

Blessed Zomi (Zogam Net)
http://groups.yahoo.com/group/blessedzomi/message/2572

Korea Zomi
http://groups.vahoo.com/group/korea zomi/message/1522

Florida ZomiZomi Internal Network
http://groups.yahoo.com/group/ZOMIFLA/message/1362

Siamsin Pawlpi Network
http://groups.vahoo.com/group/siamsinpawlpi/message/11896

